Татарстан  Республикасы

Кайбыч муниципаль районы

Кайбыч авыл җирлеге Советының һәм башкарма комитетының 2015 нче елда эшләнгән эшенә отчеты һәм алда торган бурычлар.

Хәерле көн, исәнмесез!

Хөрмәтле җыелышта катнашучылар һәм килгән кунаклар!

Илебезнең  финанс өлкәсендәге тотрыксызлык, безнең кебек дотация хисабына көн күргән авыл җирлекләренә алдагы елларда планнаштырган  барлык эшләрне эшләргә саграк карарга, соңгы елларда ирешкән уңышларның әһәмиятен ныграк аңларга этәрер дип уйлыйм. Икътисадый кризис безгә нык кагылмасын өчен, без һәр адымыбызны уйлап атларга, бюджет акчасын  уйлап, саклап тотарга тырышырга, үзебезнең җирлек дәрәҗәсендә бюджетны тулыландыру өлкәсендә ныклап эшләргә тиеш булабыз.  Узган елның гыйнварында  үткән  отчет җыелышында түбәндәге эшләр беркетмәгә язылып 2015 елның эш планына кергән иде:

Ә хәзер әйдәгез, 2015 елдагы эшчәнлегебезне анализлап китик. 
  Олы Кайбыч авыл  жирлеге Советы 2015 ел дәвамында үзенең эшен алдан төзелгән план нигезендә алып барырга тырыштык.
1.    Олы Кайбыч авылында Сиреневый урамына щебенкалы юл;

2. Олы Кайбыч авылының көнбатыш ягында яңа урамннар булдырылды,   9 йорт салынды газ, су, юл мәсәләсен  чишәсе иде;

3.    Бассейн спорт комплекасын ачу;

4.    Ял паркы тирәләрен тезекләндерүне дәвам итәргә;

5.  Олы Кайбычтагы Октябрь урамы тыкрыгы   һәм Сиреневая урамына щебень салуны кертер
6.   Җиңү көненә Олы Кайбыч һәм Иске Чәчкаб авылларында яңа һәйкәлләр төзергә, Симәки авылында һәйкәлне тезекләндерергә;

7.   Аяк киемнәрен ремонтлу остахәнәсен ачарга;

8.   Зират тирәләрен төзекләндерү буенча зур эшләрне дәвам итү;

9. Симәки авылына юлны тоташтырасы иде 400метр һәм авыл өчендә  650 метр озынлыкта юл кирәк.

10. Район узәгендә җәяүлеләр чыгу урыннары төзу мәсәләсен өйрәнергә, аеруча балалар  бакчасы һәм мәктәп тирәсендә.
11. Төзекләндерү планына ел саен берәр чишмәне ремонтлауны кертергә, моңа спонсорлык акчаларын жәлеп итәргә.

12.  Җир пайларына тулысынча исәп-хисап ясалуына ирешү;

13. Жирлектә чисталык һәм тәртип булдыру өстендә административ комиссия белән тыгыз элемтәдә торып эшләргә, терлекләрнең теләсә кайда йөрүенә юл куймау, этләрне  бәйда тоту;

14. Үзара салым акчасына һәм бу акчага кушылып республикадан биреләчәк субсидия акчасына планлаштырылган эшләрне тулысынча башкару;   

Мин үз чыгышымда 2015 елда планга кертелгән эшләрнең нинди күләмдә үтәлешенә  анализ ясарга   һәм 2016 елга алда торган бурычлар белән таныштырырга телим

АВЫЛ  ҖИРЛЕГЕ  БЮДЖЕТЫ
     2015 елда авыл жирлеге  башкарма комитеты бюджетының керем өлешенең планы 14 млн. 959 мең сум булса, үтәлеш 15 млн 020 мең сумны тәшкил итте. Чыгым өлешенең планы 15 млн. 251 мең  сум булса, ел ахырына үтәлеш 15 млн 251 мең сумны тәшкил итте. Бюджетта каралган акча урынлы файдаланылды, керем һәм чыгым өлешенең үтәлеше  100% булды. 

	 Исполнение доходов и расходов по                                

Большкайбицкому СП за 2015 год                             
 

	 
	Годовой план
	Уточненный план
	Исполнение
	%

	Земельный налог
	800 000
	843 307
	898 000
	106%

	Налог на имущество
	275 000
	275 000
	293 930
	106%

	Подоходный   налог
	694 000
	694 000
	696 233
	100%

	Доход от сдачи в аренду имущества
	56 000
	56 000
	54 572
	97%



	Единый с\налог
	46 000
	46 000
	37 851
	82%

	От платных услуг
	0
	722 764
	729 000
	100%

	Штраф
	20000
	20000
	8970
	45%

	Средства самооблажения граждан

(самообложение)
	0
	855 000
	855 000
	100%

	Безвозмездные     поступления
	0
	11 451 790
	11 451 790
	100

	Доходы
	0
	14 958 861
	15 020 405
	100 %

	Расходы
	0
	15 251 022
	15 251 022
	100%


              Авыл җирлеге башкарма комитетынын бюджеты үзебездән жыелган салымнар исәбенә тулыландырыла. Аның планы  2 млн  613 мең сум  булса, үтәлеш 2 млн  718 мең сум, ягъни  100 % булды. 2015 елда 293 931  сум физик затлар мөлкәтенә салым җыелды (үтәлеш 106 % ) һәм 898 000  сум җиргә салым җыелды (үтәлеш 106 %). Шушы җирлектә урнашкан учреждениеләрдә, агрофирма составында һәм шәхси кибетләрдә эшләүчеләрдән  тотылган физик затлар кеременә салымның 2 проценты авыл җирлегенә күчә иде, 2016 елда ул 4 % була. Аның үтәлеше  696 233 сум,  100 %  булды. Авыл җирлеге бюджетының нигезен тәэмин итүче жир һәм милек салымнары, пай җирләренә салым,  салымнар авырлык белән жыела. Салым җыю вакыты тәмамланганчы  без салымның күп өлешен җыя алдык. Төрле сәбәпләр белән түли алмаучылар калды һәм алар недоимка исемлегенә кереп утырдылар. Безнең алда       недоимканы    җыеп бетерү бурычы тора. Өстәмә керем булган очракта без бу акчага нинди дә булса эш башкара алабыз дигән сүз. 

ЙОРТ ҺӘМ ҖИРНЕ ТЕРКӘҮ

      2015 елда ”Авылда яшәүче яшь гаиләләрнең һәм яшь белгечләрнең торак шартларын яхшырту” программасы буенча  3 гаиләгә барлыгы 310 квадрат метр торак йорт төзеп чыгып аларга Республика бюдҗетыннан 2 миллион 375 мең сум һәм район бюдҗетыннан 5 миллион 580 мең сум күләмендә субсидия бүленеп бирелде. Алдагы елда бирелгән субцидияләр белән барлыгы 7 йорт кулланышка тапшырылды барлыгы 1056 квадратный метр, Республика бюдҗетыннан 6 миллион 729 мең сум һәм район бюдҗетыннан 12 миллион 271 мең сум күләмендә субцидия бүленеп бирелде.  Программа алга таба да эшләсә, яшь гаиләләр авылда  кала, матур яңа йортлар саны арта дигән сүз, чөнки    яш  гаиләлэр  бу программа буенча чиратта торалар. 

         Бер ветеранга (Каюмов Гайнетдин абыйга) йорт төзелеп бирелде. Барлыгы 45 квадратный метр Республика бюдҗетыннан 1 миллион 183 мең сум күләмендә акча күчерелде.

         4 яш гаилә барлыгы 443 квадратный метр йортларын төзеп чыктылар аларга район бюдҗетыннан 7 миллион 974 мең сум күләмендә субсидия түләнде.
         Соципотека программасы буенча 9 йорт барлыгы 592 квадратный метр моның өчен Республика бюдҗетыннан 18 миллион 720 мең сум йортлар өчен акча каралган. 23 январь көнне социаль сферада эшләүче хезмәткәрләргә кулланышка тапшырылды. Шундый куанычлы көнне дә туганнары шатлыкларын уртаклашырга килмәгәннәр иде,кызганыч бездэ халык пассив.
         Аварийный торак программасы буенча Шәүкәт Галиев урамында 2 квартиралы йорт төзелеп хуҗаларына тапшырылды. Барлыгы 74 квадратный метр Республика бюдҗетыннан 2 миллион 676 мең сум һәм район бюдҗетыннан   60 мең сум күләмендә акчалар кулланылды.
       Олы Кайбыч авылында 610 йорт исәптә тора, шуларның 605 ендә кеше яши, 5 -е  буш йортлар тәшкил итә. Күчемсез милек хуҗаларының  күбесе үзләренең  милекләрен теркәүне 82% төгәлләделәр. Олы Кайбыч авылында 110 җир кишәрлеге  хуҗалары теркәү палатасы аша үтмәгән. Димәк алардан   җир өчен дә, милек өчен дә салым җыеп булмый.  Мондый  законсыз рәвештә җирдән файдаланучыларга  муниципаль җир контроле тарафыннан актлар төзелеп, штрафлар да бирелде.  Аларның күбесе шуннан сон йөреп, йорт-җирне үзләре исеменә күчерделәр.  Ләкин кеше үлгән саен бу сан яңадан арта.  Гомүмән, һәр милекнең һәм җирнең хуҗасы кем икәне билгеле булырга тиеш. Югыйсә, йорт һәм җир хуҗасы вафат булганнан соң 6 ай булганчы ук нотариуста варислык буенча гариза бирергә кирәклеген туганнарына аңлатабыз. Шулай ук  хуҗалары үлү сәбәпле, варисларына теркәлмәгән яки кырыйда яшәп пай җирләре турында оныткан, үзвакытында теркәлү узмыйча калган  пай җире хуҗаларының үзләре яки варислары  белән берничә ел дәвамында  эш алып  барылды. Чөнки алар суд карары белән пай җирсез калырга мөмкин иде. Шушы хуҗалыклар тиз арада йорт һәм җир участокларын  теркәү палатасы аша үткәреп бетерсеннәр иде, чөнки бәяләр көннән - көн артып бара. 2015 елның 1 январыннан законсыз рәвештә җирдән файдаланган өчен  штраф бәяләре бик күпкә артты. Иң әз штраф 10 мең сум тәшкил итә. 

	
	Олы Кайбыч
	Иске Чәчкаб
	Афана-сьевка
	Семи-кеево
	Барлыгы

	Барлык йортлар саны
	610
	146
	48
	30
	834

	Кеше яши торган йортлар
	605
	137
	46
	26
	814

	Буш йортлар
	5
	6 
	2
	4
	17

	Вакытлыча кеше яшәми торган йортлар
	5 
	3 
	2
	4
	14

	Регистрация уткән йортлар
	500
	114
	36
	28
	678

	Тех. паспорты булган йортлар
	500
	114
	36
	28
	678

	Тех. паспорты булмаган йортлар
	110
	32
	10
	2
	154

	Үлгән кеше исемендә
	2
	2
	1
	 0
	 5


АВЫЛ  ҖИРЛЕГЕНДӘ ШӘХСИ ХУҖАЛЫКЛАР

       Бүгенге көндә  авыл җирлегендә шәхси хуҗалыкларны үстерү һәм халыкның активлыгын арттыру - иң мөһим  чараларның берсе булып тора. Шәхси хуҗалыклар авылда яшәүчеләрнең таяныч ноктасы булып санала. Авыл кешесе үзенең бакчасы, терлек-туары аша гаилә бюджетын шактый тулыландыра. Авылда күп итеп терлек асрап, тормышларын әлеге шөгыльдән башка күз алдына китермәүчеләр саны елдан ел кими. Чүпрәле районында Татарстан Дәүләт Советы рәисе Фәрит Мөхәммәтшин, авыл хуҗалыгы һәм азык-төлек министры Марат Әхмәтов катнашында авылда яшәүчеләрнең эш активлыгын үстерү буенча узган зона киңәшмәсендә авыл җирлеге башлыклары алдында терлек санын киметмәү бурычы куелды. Моның өчен тиешле шартлар һәм хезмәт кешесенә уңай мөнәсәбәт тудырылуы шарт. 
         Авылда яшәүчеләрнең тормыш-көнкүрешен тагын да яхшыртуга хөкүмәт дәрәҗәсендә зур игътибар бирелүе  бер дә гаҗәп түгел. Чөнки авыл-ил терәге.  Ярдәм итүнең  иң нәтиҗәле формасы - авыл халкына субсидияләнгән кредитлар бирү. Агымдагы елда шундый кредитны  23 хуҗалык   5 млн  767 мең   сум күләмендә, Татфондбанк 5 хуҗалыкка  барлыгы 1 миллион 412 мең сум, Ак Барс банк 17 хуҗалыкка 4 миллион 255 мең сум,  Сбербанк 1 хуҗалыкка 100 мең сум, Россельхозбанк 2015 елда кридитлар алучы булмаган. 2006 елдан башлап бүгенге көнгә кадәрле 1189 хуҗалык 225 млн 552 мен сум күләмендә кредит алдылар. Кредит акчасына  мөгезле эре терлек,  умарта оялары,  төрле авыл хуҗалыгы техникасы  алынган,  терлек тораклары эшләнгән яки аларга реконструкция үткәрелгән. Программа хуҗалыкны үстерергә, ныгытырга мөмкинлек бирә.

	
	Татфондбанк
	Ак Барс банк
	Сбербанк
	Россельхозбанк
	Барлыгы

	2015 елда
	5/ 1 млн. 412 мең
	17/4 млн. 255мең
	1/100 мең
	-

 
	23 /5млн. 767 мең

	2006 елдан башлап
	314/57 млн. 414 мең.
	435/90 млн. 945 мең.
	365/63 млн.

604 мең.
	75/13 млн. 589 мең.
	1189/

225 млн. 552 мең.


АВЫЛ   ҖИРЛЕГЕНДӘ  БУЛГАН ТЕХНИКА  САНЫ

	
	2012
	2013
	2014
	2015

	Тракторлар
	32
	28
	25
	25

	Җинел машиналар
	452
	456
	463
	467

	Йөк машиналары
	30
	33
	35
	35

	Мотоблоклар
	150
	156
	160
	160


Дәүләттән төрле программалар һәм грантлар рәвешендә бирелүче ярдәмнән һәркем файдалана ала. Шундый ярдәмнәрнең берсе  - шәхси хуҗалыкларына буаз тана сатып алуга тотылган чыгымнарның бер  өлеше  субсидия рәвешендә кире кайтарылды. Хөкүмәт ярдәменең максаты - савым сыерларының баш санын, терлекчелек продукциясе җитештерүне арттыру, гаиләләргә акча эшләү мөмкинлеге тудыру, халыкны эшле итү. Субсидия яңа сатып алынган һәр тана өчен 15 мең сум исәбеннән бирелде. Таналар авыл хуҗалыгы оешмаларыннан сатып алынырга һәм субсидия алган кеше тананы биш ел асрарга тиеш. Безнең җирлектә бу программада катнашучылар, юк бу биктә кызганыч.  Шулай ук отчет елында булган икенче программа-сөтчелек юнәлешендәге мини-ферма яки терлекләргә сарай төзүчеләргә күрсәтелүче ярдәм. Инде төзелгән сарае яки төзелеш эшләре башланган булса һәм шәхси хуҗалыгында өч һәм аннан да күбрәк савым сыеры булган кешеләр 200 мең сум күләмендәге субсидия ала алалар иде. Килешүдә күрсәтелгәнчә, сарай сигездән дә ким булмаган сыерга исәпләнгән, ел ярым өчендә шул сарайда сигез баш сыер булырга һәм ким дигәндә биш ел асралырга тиеш. Бу программада да  катнашучылар булмады. Бу проектлар быел башка юнәлешләр буенча да эшләячәк, авылдашларыма курыкмыйча “ятып калганчы атып кал “ дигән принцип белән бу программаларда катнашырга тәкъдим итәм. Соңгы елларда алда барган безнең җирлек халкы бикттә пассивланды. Авылда яшәп шәһәр халкына әйләнеп барабыз түгелме? Хөкемәт тарафыннан шундый мемкинчелекләр булган чагында нигә файдаланмаска? 

         Хөкүмәтнең эшсез калучыларга ярдәм итү йөзеннән кабул ителгән “Үзъмәшгульлек” программасы  дәвам итә. Бу программа гражданнарны эшмәкәрлеккә тарту, аларга үз эшләрен ачуда булышу  икәнлеген беләбез. 

            Авылда халык нигездә авыл хуҗалыгы продукциясен җитештереп көн күрә. 2015 елда шәхси хуҗалыклардан сатылучы продукция күләменең исәбен алып, һәр айга анализ ясалды. 12 айга безнең җирлектә уртача керем 15 миллион 176 мең (узган ел 12 миллион 690 мең сум) тәшкил итте. Бу бер хуҗалыкка уртача керем 6 мең 425 сум тәшкил итә. Монын нигезендә ит, сөт, бал, бәрәңге сатудан алынган һәм халыкка техника белән хезмәт күрсәтүдән  кергән керем ята. Бу район буенча ин зур күрсәткечләрнең берсе һәм халыкның яшәү дәрәҗәсен күрсәтә торган сан.    
ШӘХСИ   ХУҖАЛЫКЛАРДА  ТЕРЛЕКНЕҢ   БАШ  САНЫ
	
	2012
	2013
	2014
	2015

	Мөгезле эре терлек
	425
	400
	339
	321 

	Шул исәптә сыерлар
	115
	110
	78
	62 

	Дуңгызлар
	12
	22
	14
	9 

	сарыклар
	782
	476
	452
	260

	Кәҗәләр
	183
	270
	232
	190  

	Атлар
	23
	16
	16
	22 

	Кош-корт
	1020
	2100
	1600
	 2090

	Умарта оялары
	255
	235
	250
	 245

	куяннар
	116
	119
	220
	225


 Шәхси хуҗалыклардан сөт җыюның халыкка өстәмә акча кертүен без яхшы аңлыйбыз һәм моның өчен шартлар тудырырга тырышабыз. Иске Чәчкаб, Афанасьевка хәттә Олы Кайбыч авылларында халыктан сөт җыю белән шәхси эшмәкәр Рафаэль Щукин шөгельләнә. Авыл җирлегендә барлыгы 62 баш сыер, шул исәптән Олы Кайбычта - 20, Иске Чәчкабта – 35, Афанасьевкада – 5 һәм Симәки авылында - 2 баш сыер исәпләнә. Январь аеның 15 көненә     1 литр сөткә 17сум 60 тиен белән исәп-хисап ясалган. Шуңа өстәп  Республикадан 1 баш сыерга 3000 сум исәбеннән 76 баш сыерга   228 000 сум, 90 баш кәҗәгә 1000 сум исәбеннән 90 000 сум субсидия бирелде. Җәйге чорда җитештерелгән продукциягә тиешле бәя булмаган чорда  субсидия бирелү җитәкчеләребезнең авылга булган игътибарына тагын бер мисал. Аның максаты-авылда малларның баш санын киметмәү, шәхси ярдәмче хуҗалыкларны үстерүгә этәргеч бирү. Гомер-гомергә сыер асраган авыл халкына шулай ярдәм күрсәтелгәнгә  авыл кешесе бик рәхмәтле.  Алдагы елның 1 январе белән чагыштырганда мөгезле эре терлекнең саны кимеде, шул исәптән сыерларның баш саны 16 башка кимүе күзәтелә.  Шул ук вакытта авыл җирлегендә  3 баш, сыер асраучы  хуҗалыкларыбызда кимеде, бу биктә кызганыч: Шулай да авылда берничә баш мөгезле эре терлек асраучы тырыш гаиләләр бар. Болар Афанасьевка авылыннан Гайнутдинов Радик Агзамутдинович, Анисимова Татяна Юриевна, Симәки авылыннан Ключникова Зинаида Анатольевна, Олы Кайбыч авылыннан Гайнутдинов Рустам Агзамутдинович һәм Чариев Рәшитләр. Авыл кешесенең авыр хезмәтен җиңеләйтү, терлекчелек тармагы үсешенә ярдәм итү буенча төрле чаралар күрелә. Сабантуенда 3 һәм аннан да күбрәк сыер асраучыларга савым аппаратлары тапшырылды. Безнең җирлектә 2 семьяга бу муниципаль программада катнашкан өчен савым аппаратына сертификатлар тапшырылды. Бу Гайнутдинов Радик Агзамутдинович һәм Гайнутдинов Рустам Агзамутдинович хуҗалыкларына. 
         Көз көне ярминкәләр башлану белән районда һәм Казанда оештырыла торган бу ярминкәләрдә без дә актив катнашабыз, шәһәр халкы авылдан килгән итне һәм сөт продукциясен, яшелчәне яратып ала. Авыл халкы да үзеннән арткан продукцияне ярминкәдә сатып, акча эшләсә, әйбәт булыр иде.                                                                  

АВЫЛ ҖИРЛЕГЕНДӘ ЯШӘҮЧЕЛӘРНЕҢ ШӨГЫЛЕ


Бүгенге көндә  авыл җирлегендә шәхси хуҗалыкларны үстерү һәм халыкның активлыгын арттыру - иң мөһим  чараларның берсе булып тора. Шәхси хуҗалыклар авылда яшәүчеләрнең таяныч ноктасы булып санала 2016 елның 1 январына Олы Кайбыч авыл җирлеге составындагы дурт торак пунктта - 834 хуҗалык исәпләнә һәм анда барлыгы - 2476  кеше яши. Алдагы елда хуҗалыклар саны - 823 булган, барлыгы - 2328 кеше яшәгән. Олы Кайбычта - 610 хуҗалыкта - 1788, Иске Чәчкабтагы – 146 хуҗалыкта - 474, Афанасьевкада - 48 хуҗалыкта - 137, Симәкидәге - 30 хуҗалыкта – 77 кеше гомер кичерә. 

	         Наименование населенного пункта
	Всего
	в том числе

	
	хозяйства
	населения
	отсутствующих
	наличных

	
	
	
	хозяйств
	население
	хозяйств
	население

	с.Б. Кайбицы
	610
	1788
	5
	9
	605
	1679

	с. Ст. Чечкабы
	146
	474
	8
	-
	138
	474

	д. Афанасьевка
	48
	137
	2
	-
	46
	137

	с. Семикеево
	30
	77
	4
	-
	26
	72

	ИТОГО:
	834
	2476
	14
	9
	823
	2362


Шуларның Олы Кайбыч авылында эшка яраклы халык саны 525 кеше алар арасыннан 12 кеше авыл хуҗалыгында, бюдҗетта эләүчеләр 289 кеше, төрле оешмаларда эшләүчеләр 216 кеше, кырыйга китеп эшләүчеләр 15 кеше һәм эшсез 4 кеше санала. Калган авылларыбызны слайдта күрәсез.

	Занятость населения
	с.Б. Кайбицы
	с.Ст. Чечкабы
	д. Афанасьевка
	с. Семикеево
	Всего:

	Трудоспособное население, всего
	525
	164
	74
	27
	790

	Из них работающие
	
	
	
	
	

	-в сельском хозяйстве
	12
	44
	3
	3
	62

	-в бюджетной сфере
	289
	67
	40
	8
	404

	Другие организации
	205
	47
	26
	9
	287

	-работающие за пределами села
	15
	2
	4
	5
	26

	Численность  безработных
	4
	4
	1
	2
	11


 ”Ак Барс Холдинг” составында булган  3 нче номерлы “Ак Барс Кайбыч” агрофирмасына кушылганнан сон авыл хуҗалыгында уңай якка зур үзгәрешләр күзәтелә. Кырларыбыз буш ятмый, хәтта чәчү һәм урып-җыю вакытын халык күрми дә калырга мөмкин, элек ай буена сузылган эшләр хәзер ике-өч көн өчендә башкарыла. Ферманың тирә-юне  тәртипкә салынды, эшләүчеләр өчен уңай шартлар тудырылды. Авыл җирлегендә эшкә иренмәгән кешегә эшләргә эш бар.            

      Бүгенге көндә авылда үз эшен булдырып, матур итеп яшәүчеләр дә бар. Авылда шәхси бульдозеры, бәрәңге утырту, алу җайланмалары булган трактор хуҗалары бар. Әлбәттә, без моңа шат, чөнки авыл җирендә эшне оештыру өчен аларның һәрберсе кирәк. Соңгы вакытта   шәхси бульдозеры булган Фахрутдинов Рифат, Хикматуллин Рустам һәм Хикматуллин Фәргатләр белән тыгыз элемтәдә эшләп киләбез. Моның өчен бик зур рәхмәтләребезне белдерәбез аларга.
СУ БЕЛӘН ТӘЭМИН ИТЕЛЕШ
       Безнең җирлектә 10 башня су белән тәимин итә. Суга кытлык, нигездә, май-июнь айларында, яшелчәләргә су сибү таләп ителгән вакытта күзәтелде. Бу урында агызу дип әйтсәк дөресрәк тә булыр, чөнки су шланглары буразна арасында агып ятты. Хәзер күп кеше бакчасында азык чөгендере, люцерна үстерә. Бу бер яктан яхшыдыр да, ләкин җәйнең кызуында 2-3 көн яңгыр яумый торса, халык суны шунда сиптерә башлый. Аскы урамнарда яшәүчеләр  бакчага  сиптереп, артык сарыф иткәнлектән, су югарыда урнашканнарга барып житә алмый. Бакча сезоны тәмамлангач яки яңгырлардан соң, проблема үзеннән-үзе хәл ителә.  
       Яңа урамнар Тухватуллин, Луговая, Латыф Хамиди, Каенлы, Новая һәм Северный урамнарына сулар кертелде Аллага шекер. Безгә суны бик күп исраф итмичә матур гына кулланырга кала. Иске суүткәргечләрне ремонтау эшләренә район бюдҗетыннан 177 мең сум акча тотылды.

ЮЛЛАР

        Авыл җирлеге җитәкчелеге эшчәнлегенең төп максаты – халыкның тормыш муллыгын үстерү, социаль-көнкүреш шартларын яхшырту, барлык ихтыяҗларын канәгатьләндерү өчен тиешле шартлар тудыру. Җирлекне үстерү һәм халыкның яшәү сыйфатын яхшыртуга юнәлдерелгән  республика программалары безнең җирлектә дә уңышлы тормышка ашырыла.    Юлларны төзекләндерү проблемасының елдан-ел уңышлы хәл ителә баруы-моның ачык мисалы. Юл- авыл яшәеше өчен иң мөһим инфраструктура  челтәрләренең берсе.  Республика программасы буенча Олы Кайбыч урамнарында 13 мең 363 квадратный метр асфальт катламы ремонтланды ягни 2 километр да 900 метр озонлыкта Республика бюдҗетыннан  барлыгы 13 миллион 300 мең сум акча кулланылды. Подстанция алдына автомашиналарга стоянка ясалды моның өчен 217 мең сум район бюдҗетыннан тотылды. 200 метр озынлыкта зират капкасы төбенә кадәрле таш юл сомооблаҗения акчасына түшәлде барлыгы 466 мең 200 сумга. Олы Кайбычта Мәктәп каршысына, балалар бакчасы каршысына  һәм Үзәк урамына перекрестоктан объезнойга кадарле юлларга разметкалар ясалды һәм знаклар куелды болар өчен район бюдҗетыннан 234 мең сум акча күчерелде. Бәрле елгасы аркылы кичүләрне ремонтлау өчен район бюдҗетыннан 228 мең сум акча күчерелде. 2016 ел планына исә Советлар урамына асфальт һәм яңа Тухватулина һәм Северный  урамнарына щебень түшәү программага кертелде районга бүлеп бирелгән юл фондыннан һәм республика бюджетыннан финансланачак. Иң мөһиме: авыл җирлегендә елдан-ел каты өслекле авыл юллары саны, озынлыгы арта. 1 яки 2 елдан  начар юллар проблемасы хәл ителеп бетәр  дип уйлыйм. Әлбәттә, шундый зур финанс чыгымнары тотылып төзелгән юлларны саклау уртак бурычыбыз, яз-көз айларында шуны истән чыгармасак иде.

ЭЛЕКТРДАН КУЛЛАНУ

         Республикада  социаль проект-авыл урамнарын яктырткыч лампалар белән тәэмин итү программасы ел саен эшләп килә. 2016 елда программа нигезендә Олы Кайбычның бетен урам утлары өр-яңадан 60 ват диодлы ут лампалары куелачак. Смета нигезендә бу эш шулай ук республика бюджетыннан финанслана.

           Багана башындагы янган утларга тотылган электр энергиясе  өчен  авыл жирлеге бюджетыннан түләнә. Отчет елында безнең авыл җирлегендә урамнарны яктырту өчен 225 мең 279 киловат электр энергиясе сарыф ителгән, моның өчен 1миллион 142 мең  сум акча түләнде. Таймерлар тору хисабына утка экономия ясарга мөмкинлек бар, төнге  12 дән иртәнге 5 кә кадәр утлар сүнеп тора һәм сагат 5 тән 6 кадарле кабынып ала. Таймерларны сәгать режимында, көннең кыскару һәм озынаю халәтенә карап  күчереп торабыз. Ел дәвамында   янган лампочкаларны һәм патроннарны алыштырып торабыз. Чөнки лампочкалар һәм патроннар бик тиз янып сафтан чыга.  

ГАЗЛАШТЫРУ

Олы Кайбыч авылы 97 % газлаштырылган. Газ буенча эзеклеклэр килеп туганы юк. Күреп торганыгызча, авылда яңа йортлар төзелеп газлаштыру эшләре дәвам итә. Урам газ челтәрен уздырырга проект эшләтү өчен чыгымнар бюджетта каралмаса да, аны  авыл җирлеге башкарма комитеты финансларга тиеш. Моның өчен яңа Тухватуллин, Луговая, Латыф Хамиди урамнарын газлаштыру өчен проектлар ясарга район бюдҗетыннан  361 мең сум күләмендә акча түләнде. Яңа төзелгән Северный урамында 9  йортка газ кертү һәм проектлар ясау өчен Республика бюдҗетыннан 1 миллион 590 мең сум акча каралган иде.
ЭЛЕМТӘ

      Олы Кайбыч  авыл җирлегендә 823 йортның 490 ында  телефон бар, 472 йортка интернет челтәре һәм 320 йортка кабельле телевидение тоташтырылган. Почтальеннарыбыз үз эшләрен җиренә җиткереп эшлиләр, аларның бераз булсада хезмәт хакларын арттырдылар газета-журналлар һәм пенсияләр хуҗаларына вакытында килеп җитә. Элемтәнең ике төре буенча эшнең торышын уңай дип бәяләргә була. ”Кайбыч таңнары” дип аталучы район газетасына язылу кампаниясе шома гына бармый. Халыкны борчыган  яки кызыксындырган бөтен сорауга җавапны шуннан табып булса да, һәр йорт та бу газетага языла дип әйтеп булмый.  

	Кайбыч таңнары
	2015 елның 1 яртыеллыгы
	2016 елның 1 яртыеллыгы

	Олы Кайбыч
	544 йорт 90 %
	522 йорт 97 %

	Иске Чәчкаб авылы
	115 йорт  
81%


	124 йорт  87%



	Афанасьевка авылы
	35 йорт 77%
	37 йорт 82%

	Симәки авылы
	15 йорт 63%
	19 йорт 74%


	
	Олы Кайбыч авылы
	Иске Чәчкаб авылы
	Афана-сьевка авылы
	Симәки авылы
	Барлыгы

	Телефон 
	376
	94
	15
	5
	490

	Интернет
	373
	71
	19
	9
	472

	Кабельле телевидение
	265
	55 
	-
	-
	320


ТӨЗЕКЛӘНДЕРҮ  ҺӘМ  ҮЗАРА САЛЫМ

          Муниципаль берәмлекләр таянып эшли торган 131 Федераль Закон нигезендә Авыл җирлегенә бирелгән вакәләтләр күп булса да, финанслар белән җитәрлек дәрәҗәдә ныгытылмаган.    Төзекләндерү эшләре өчен авыл җирлеге бюджетында бернинди акча каралмый. Шул ук вакытта барыбыз да авылларыбызның төзек һәм матур булуын телибез.Үзара салым җыю нәкъ менә шуңа юнәлдерелгән дә инде. Халыктан җыелган үзара салым акчасы авылларны төзекләндерергә ярдәм итә.

      Зур чыгымнар таләп ителгән эшләрне халык белән берлектә, референдум үткәрү нәтиҗәсендә җыелган үзара салым акчасына  эшләргә мөмкин икәненә без төшендек инде. Үзара салым яки самообложение - теге яисә бу конкрет эшне башкаруны, ягъни муниципаль берәмлекне социаль яктан үстерүне күздә тота. 2013 елда дөнья күргән карар нигезендә хәзер дәүләт халыктан җыелган акчага дүрт өлеш өстәмә акча бүлеп бирә. Икенче төрле әйткәндә, халыктан җыйган 500 сум  акчага дәүләт дүрт тапкыр 500 сумны  кушып бирә. Без бу турыда гамәли тыңлаулар үткәреп, әлеге акчаның нинди күләмдә җыелачагын һәм кайсы эшләргә тотыласын да билгеләдек. Һәр кеше акчаның туган авылны төзекләндерү өчен тотылачагын аңлап эш итте дип уйлыйм.  
Олы Кайбыч  авылы буенча:                                                                                          

    Списокта булган 1209 сайлаучыдан 500 сум күләмендә, барлыгы       604 мең 500 сум акчаны тулысынча җыеп бетереп, авыл Советының махсус счетына кертеп бетергәч, безгә август ахырында республикадан җыелган сумманы 4 тапкыр арттырып, ягъни 2 миллион 418 мең сум күләмендә субсидия бирелде. 2015 елда Олы Кайбыч авылына барлыгы 3 миллион 22 мең 500 сум күләмендә үзара салым акчасына  планга кертелгән эшләр башкарылды: Әйтергә кирәк Олы Кайбыч авылы акчасы фәкать Олы Кайбычка тотылды! 

         Җыелган акчага иң беренче чиратта зиратларның тирә-ягын заманча материаллар белән тотып алырга дигән карарга килгән идек. 
1. Олы Кайбыч авылындагы зиратны чистарту эшләре алынып барылды һәм яз җиткәч гирбицит сибәсе калды, моның өчен подрядчикка акчалар күчерелгән. Чистарту өчен Олы Кайбыч авыл зиратына 412 мең 292 сум гербидцит алырга күчерелде, 1 миллион 200 меңге зираттан агачлар кискән өчен күчерелде. 200 метр юл салган өчен 466 мең 208 сум сельхозхимиягә күчерелде. Олы Кайбыч зиратының   тирә-ягы  тулысынча панель сетка белән тотып алынды барлыгы 1000 метр озынлыкка 944 мең сум куләмендә акча     тотылды. Бер сетка арасы материаллары һәм эше белән сметада 2360 сумнан исәпләнде. Килешү нигезендә эшне башкарган “Ажур” оешмасы белән исап-хисап ясалды. Зиратның тирә-ягын сүтүне дә үзләре башкарды.  Безгә исә иртә яздан өмә ясап киселгән куакларны түгеп атасы иде. Сезне барыгызныда өмәдә катнашуыгызны көтеп калам кадерле авылдашлар! 

        240 метр (урман ягы) бурычка ясалды. Бу 96 пролет, бер пролетның бәясе эшләүләре белән 2360 сум. Безнең 226 мең 560 сум акча түлисе калды. Без ООО “Ажур” фермасына гарантия хаты яздык. 2016 елда җыелачак самооблаҗения акчасы белән расчет ясыбыз диеп.
Монда утырган  һәркемнең  бу эшкә минем дә, яки минем гаиләмнең дә өлеше керде бит дип чын күңелдән горурланып  әйтерлеге бар. 

Авылдашлар! Шундый күтәрелеп чыгып, ярдәм иткәнегез өчен бик зур рәхмәт. Керткән акчаларыгыз бабаларыбызга дога булып ирешсен!

Бу эшләрнең сметага туры китереп башкару-башкарылмавын районда төзелгән комиссия килеп тикшереп, материалларны санап, эшне кабул итеп алганнан соң гына, эшне башкарган оешмаларга казначылык аркылы  узара салым акчалары күчерелеп бетте. Бу август- сентяберь айлары. Акчалар бер кешенең дә кулында булмады, бары тик счеттан-счетка күчерү юлы белән башкарылды.

Шулай итеп, 2015 елда авыл җирлегендә үзебездән җыелган 604 мең 500 сум, шуңа өстәп республикадан бирелгән 2 миллион 418 мең сум күләмендә субсидия, барлыгы 3 миллион 22 мең 500 сум күләмендә үзара салым акчасына  планга кертелгән эшләр тулысынча иртә яздан кара көзгә кадәр башкарылып бетте.

  Акчаны җыйганда әйтми кала алмыйм кайбер кешеләр белән  кыенлыкларда булды: сез аларны слайдларда күрәсез. Мәңгелек йортларыбызны төзекләндерергә булышучыларга Аллаһының рәхмәте булсын.

Инде аңлап торганыгызча, үзара салым акчасын җыю быел да башкарылачак. Бу безнең 13 Март аенда булачак. Референдумга хәзерлек эшләре бара. Суммасын бер кешегә  500 сумнан киметмибез. Быел безне әлеге тупланган акчалар хисабына бик зур күләмле эшләр көтә. 
         Мин сезне 2016 елда үзара салым акчасына      планлаштырган эшләр белән таныштырып үтәм. Билгеле, сезнең фикерләр, тәкъдимнәрне кабул итеп алачакбыз, бәлки сез бөтенләй башка эшләрне башкарырга тәкъдим итәрсез.  Ахыр чиктә муниципаль программаның максаты да - җирле мәсьәләләрне хәл итүдә халыкның үзе актив катнашуы бит.      Исемлеккә кертеләчәк 1150 кешедән 500 сум күләмендә 575 000 сум акча җыелырга тиеш. Республика 4 тапкыр арттырып субсидия биргәннән соң аның күләме  2 миллион 300 мең сум булачак.  Барлыгы 2 миллион 875 мең сум күләмендә булачак.                                             
Деревня Афанасьевка и село Семекеево
Всеге 149 избирателей собрано средств 74 тысяча 500 рублей Республика выдилело 298 тысяча рублей и общая сумма 372 тысячи 500 рублей.
Расход средств самооблажения для Афанасьевского кладбища:
Для ремонта ограждения с приобретением материалов  в деревне Афанасьевка всего 219 метров для этого использовалось собственные средства в сумме сорок одна тысяча триста сорок семь рублей восемьнадцат копеек, Республиканские средства в сумме сто шестдесять пять тысяча триста восемьдесят восемь рублей семдесять две копееки, всего для ограждения кладбища оплочено двести три тысяча семьсот тридцать пять рублей девяноста копеек.  
Расход средств самооблажения Семекеевского кладбища:
Для ремонта ограждения с приобретением материалов  в селе Семекеево всего 176 метров для этого использовалось собственные средства в сумме тридцать три тысяча сто пятдесять два рубля восемьдесят две копеек, Республиканские средства в сумме сто тридцать две тысяча шестьсот одиннацать рублей двадцать восемь копеек, всего для ограждения кладбища оплочено сто шестьдесят пять тысяча семьсот шестдесять четыре рубля десять копеек. Семекеевском кладбище дополнительно, в долг оградили 160 метров, в пролетах это 64 штук. Мы здесь также написали ООО «Ажур» гарантийное письмо. В этом году будем обязаны выплатить подрдчику сто пятьдесят одну тысячу сорок рублей.  
2.  Олы Кайбыч авылында Җиңү паркында җиңүнең 70 еллыгына  Бөек Ватан сугышында һәлак булучылар хөрмәтенә  төзелгән һәйкәл яңа баштан ремонтланды, самолет макеты куелды һәм тирә-юне тәртипкә китерелде моның өчен Республика бюдҗетыннан 12 миллион 348 мең сум акча бүленеп бирелде.  Бу һәйкәл авылыбызның горурлыгы булып тора, авыл халкы гына түгел барлык кайткан кунакларда  сугыш кырында ятып калган бабаларының истәлеген күреп китәләр 
2016 елга планнар
1.Олы Кайбыч авылында су мәсәләсен хәл итәгә;

2.Авылдагы урам исемнәрен һәм йорт номерларын яңарту;

3.Таш җәелгән юлларны ремонтлау;
4.Афанасьевка авылында плотина ясарга;
5.М. Закирова һәм Ш. Галиева урамнарын тыташтырырга брусчатка белән;
6.Сабан туе җиренә утлар куерга (Чангы юлларын яктыртырга);

7.Референдум үткәрергә. 

Сорау һәм тәкъдимнәрне чыгыш тәмамланганнан соң бирүегезне сорыйм. Әлбәттә бу сораулар белән без сезнең белән аерым очрашып сөйләшәчәкбез.

Авылларны төзек һәм чиста тоту беркайчан да мөхимлеген югалтмый. Ел саен 1 апрельдән 1 июньгә кадәр торак пунктларны чистарту буенча икеайлык игълан ителә. Авылларны экологик яктан чиста тоту, чүп-чар түктермәү – иң авыр проблемаларның берсе булып кала бирә .

        Үз йортын, үз хуҗалыгын һәр кеше чистартып, ялт итеп тота, ә ни өчен авылны, кыр-басуларны, хәтта урман һәм посадкаларны чүп-чарга батырабыз?      Чүп-чарны вакытлыча капчыкларга жыеп торып, техника булганда чүп түгү урынына илтеп атып була бит.        Авыл җирлегендә чүп-чар түгү өчен билгеләнгән махсус урынар бар. Аның мәйданы җәелгәннән җәелә бара.  Фахрутдинов Рифат бульдозеры чүп-чарны мөмкин булганча чистартып тора, ләкин техника белән чүп түгәргә барган  кешенең эчкә узасы килми, кырыйга гына бушатып китә. Авыл җирлегенең  вакытында чүп-чарны бер урынга өйдереп бару өчен махсус техникасы юк. Барыбыз да чисталыкны ярата кебек, әмма  санитар икеайлык ел саен игълан ителсә дә,  чүпнең кимегәне юк . Киресенчә, машинасы белән, капчыгы-капчыгы белән көнкүреш калдыклары түгәргә туры килә. Санитар икеайлык вакытында  авыл урамнарының чисталыгы тикшерелде, ләкин бер беркетмә дә төзелмәде. Билгеле, авыл эчендә матур, чиста урамнар бар, ләкин урамнарның артына чыксаң, ул матурлык югала. Минималь штраф күләме  2000 сумнан башлануын, бу эш икенче кабатланса, 5000 сум штраф бирелгәнен барыгыз да белә. Беркетмә төзелмәү авыл җирлеге чистарып тәртипкә кереп беткән дигән сүз түгел әле, ә бәлки безнең сезгә карата артык йомшак булганны аңлата. Безне чисталыкка штрафлар гына өйрәтерме? Чыннан да  шул чарадан башка без чистара алмабыз ахры. ”Җыештырган җирдә түгел, чүпләмәгән җирдә чиста” дигән бик дөрес әйтем бар, шуны исегездән чыгармасагыз иде.

 Бюджет хезмәткәрләре көче белән Кайбыч чигеннән барлык  булган төп юлны  берничә тапкыр чабып чистарттык. Бу эштә барлык оешмаларда катнашты. Юл кырыенда үскән талларны кистек.                  

  АВЫЛ ҖИРЛЕГЕНДӘ ДЕМОГРАФИК ХӘЛНЕҢ ТОРЫШЫ 

	
	2012
	2013год
	2014 год
	2015 год

	Туучы балалар саны
	21 
	26 
	27      
	25      

	Үлүчеләр
	22
	29
	26
	25

	Кайтучылар
	42
	55
	65
	84

	Китүчеләр
	77
	38
	27
	10


Авыл җирлегендә демографик хәлнең торышын  уртача дип санарга була, туучылар саныда үлүчеләр саныда 2015 елда тигез булды. 2015 елда 25 бала дөньяга килде. Ләкин 25 бала авыл җирлеге өчен бик аз билгеле. Алдагы еллар белән чагыштырсак,   2013 елда -26     бала, 2014 елда 27 бала туган иде. Отчет елында күп кенә аналар икенче бала тугач бирелә торган капитал акчасын да ала алды. Берничә гаилә янкормалар төзеп, яшәү шартларын яхшырттылар. Яшәү белән үлем бергә йөри, отчет елында 25 кешенең үлеме теркәлде, алдагы елда 26 иде, үлүчеләрнең уртача яше безнең авыл җирлегендә 70яшь 
Үлүчеләрнең уртача яше.

	2010
	2011
	2012
	2013
	2014
	2015

	62,5
	74
	70
	75
	70
	70


Үлүчеләрнең күбесе өлкән яшьтә булсалар да, арада  аянычлы үлемнәр белән китүчеләрдә бар:  

       2015 елда  4 яшь пар яңа  гаилә корды,  3 гаилә аерылышкан.

      84 кеше кайтып урнашты, 10 кеше пропискадан төшеп китте.
Авыл җирлегендә яшәүчеләрнең уртача яше 37 яшь.

Авыл җирлегендә яшәүчеләрнең саны

	На 01.01.2011г.
	На 01.01.2012г.
	На 01.01.2013г.
	На 01.01.2014г.
	На 01.01.2015г.

	2370
	2318
	2333
	2328
	2476


МӘГАРИФ

Олы Кайбычта урта гомумбелем бирү мәктәбендә - 279, Иске Чәчкаб мәктәбендә - 51 укучы белем ала. Мәктәп-авыл җирлегендәге иң зур коллективтан торган учреждение. Авыл җирлегендә оештырыла торган нинди генә эш булмасын, мөрәҗәгать иткәннән соң, мәктәп директорлары Алия Асхотовна һәм Айдар Абдулхакович бернинди каршылыксыз, үзләренең кул астында эшләүче коллектив һәм укучылар белән эшне оештырырга булышалар. Әлбәттә, үзара аңлашып, килешеп эшләгәндә эшнең нәтиҗәсе дә әйбәт була. Олы Кайбычта урта гомумбелем бирү мәктәбенең елеккеге котелный зданиесына реконструөия ясала моның өчен Республика Бюдҗетыннан 9 миллион 603 мең сум акча бүленеп биреләчәк. Алия Асхатовна чыгышын аерым тыңлап китәрбез.   Район үзәгендәге “Миләшкәй” балалар бакчасында – 111 бала, Иске Чәчкаб балалар бакчасына - 12 бала тәрбияләнә шулай ук балалар сәнгать мәктәбендә 75 укучы фортепьяно, баян, классларында шөгыльләнә. 
                    КИБЕТЛӘРНЕҢ ЭШЧӘНЛЕГЕ

         Халыкка хезмәт күрсәтүче учреждениеләрнең эшен контрольләү – авыл җирлеге җитәкчелегенә йөкләнә .

     Олы Кайбыч авыл җирлегендә 21 сәүдә предприятиясе халыкка хезмәт күрсәтә. Шуларның 20-е шәхси эшмәкәрләрнеке, эчесе – “Кайбыч кооператоры” җәмгыятенеке. Элекеге универмаг бинасындагы ябык базарда промышленность һәм азык – төлек товарлары сатыла. Шәхси эшмәкәр Сөләйман Гафиятуллин тырышлыгы белән якшәмбе ачык базары заман таләпләре буенча әйбәт кенә эшләп килә.

 Кирәкле товар белән кибетләр тәэмин ителгән, ипи сатуда эзеклекләр юк дип әйтәсе килә.

        ТР Президенты Рөстәм Миннеханов куйган бурыч нигезендә кибетсез авылларга автолавкалар хезмәт күрсәтә башлады. Автолавка пәнҗешәмбе көнне халыкка сәүдә хезмәте күрсәтә.              

МӘДӘНИ ЧАРАЛАР

           Өч торак пунктта халыкка мәдәният хезмәте күрсәтелә. Олы Кайбычта - район мәдәният йорты бүгенге көндә ремонт эшләре тәмамланды, моның өчен Рспублика бюдҗетыннан 7 миллион 774 мең сум акча бүленеп бирелде. Үзәк китапхәнә эшли.  Бәйрәмнәр уңаеннан матур гына чаралар үткәрелеп килде. Ләкин шуны әйтү зарури,  авыл талантларга бик бай булса да, мәдәният йортында үтә торган чараларга  кешене катнаштыру бик авыр. Катнашу түгел, хәтта үзебездә әзерләнгән чараларны, кырыйдан килгән концерт-спектакльләрне карап утырырга да халык аз җыела. Иске Чәчкаб, Афанасьевка авылларында мәдәният йорты, клуб, китапхәнәләр эшли. 
          Район сабан туенда “Кунакчыл татар йорты” күренешен ясадык. Алга таба да матур кичәләр булыр, әлбәттә сезнең карап утыру гына түгел, катнашуыгыз  да сорала. Кайбычыбыз уртасында Бик матур Ял Паркы матур күле белән балкып чыкты. Моның өчен Республика бюдҗетыннан 3 миллион 766 мең сум һәм 1 миллион 883 мең сум район бюдҗетыннан бүленеп бирелде. Яннарын матурландыру 2016 елда да давам итәчәк. Бу барысыда Альберт Ильгизарович торышлыгы аркасында. Альберт Ильгизарович сезгә шушы тырышлыгыгыз өчен Кайбыч авылы халкы исеменнән, кайткант кунаклар шәхсән үземнең исемемнән бик зур рәхмәтләребезне тапшырабыз.  
СӘЛАМӘТЛЕКНЕ САКЛАУ

Олы Кайбычта район үзәк сырхауханәсе урнашкан, Иске Чәчкаб, Симәкидә фельдшер - акушерлык пунктлары халыкка хезмәт күрсәтә.         ООО “ВСК” подрядчига көче белән Олы Кайбыч район үзәк сырхауханәсе тирәләре бик матур иттереп панел сетка белән тотылып алынды, поҗарный сигнализацияләр ремонтлады һәм тирә-юннәре матурландырылды. Медицина учреждениесе җитәкчесенең чыгышын  аерым тынлап китәрбез.  

ЯШЬЛӘР БЕЛӘН ЭШ, СПОРТ,  АРМИЯ САФЛАРЫНА ЧАКЫРЫЛЫШ

          Район үзәгендә бассейны белән бергә спорт-сәламәтләндерү комплексы ачылу барыбыз өчен дә зур куаныч. Биредә уңайлы шартларда рәхәтләнеп спорт белән шөгыльләнеп була. Авылдагы яшьләр дә, мәктәп укучылары да мәктәпнең спорт залыннан тыш, комплекска барып та  шөгыльләнәләр. Барыгызны да спорт-сәламәтләндерү комплексына көтеп калабыз.

        Сабан туе майданында авылыбыз яшләре өчен зур һәм матур иттереп спорт площадкасы эшләнеп куелды. 
        Шулай ук безнең чемпионнарыбыз өчен Кайбыч катогы ачылып матургына эшләп килә. Шушы форсаттан файдаланып безнең чемпионнарыбызны җиңүләре белән котлап китәм. Афарин.
        Бүгенге көндә 6 егетебез армия сафларында  хезмәт итә.

Илдә барган сәяси вакыйгалар туган туфрагыңа, Ватаныңа карата мәхәббәт тәрбияләүнең ни дәрәҗәдә мөһим булуын ассызыклый. Яшьләр фән, мәдәният, спорт һәм башка өлкәләрдә үз-үзләрен табарга, Ватаннарын яратырга, тарихны һәм гореф-гадәтләрне белергә тиеш. Соңгы елларда Ватанны саклау, армиядә хезмәт итүне үзенең мөһим бурычы итеп санаучы егетләр саны арта бара.  

  Аларның әти-әнисенә илебез чикләрен сакларлык лаеклы уллар үстергәне өчен рәхмәт әйтәбез, егетләребез исән-сау авылга әйләнеп кайтуын теләп калабыз.

СОЦИАЛЬ ХЕЗМӘТ КҮРСӘТҮ

         Безнең авыл җирлегендә - 5 Бөек Ватан сугышы ветераны, толлар – 7, ялгыз яшәүче карт-карчыкларның саны - 7, блокадалы Ленинград михнәтләрен күргән 3 кеше гомер кичерә. 

         Ярдәмгә мохтаҗ ялгыз әби-бабайларга билгеләнгән социаль хезмәткәрләр үз хезмәтләренә җаваплы карый.

        
Соңгы елларда эчүчелекне балигъ булмаган балалары булган әниләр арасында  юк дип әйтергә була. Исәптә торучы гаиләләр юк.  
Яңа ел алдыннан авылдагы балалар бакчасына йөрмәүче һәр балага яңа ел бүләкләре тараттык.

Бөек Җиңүнең 70 еллыгы зур хәзерлек белән узды, күптөрле чаралар үткәрелде.

Ветераннар Советы рәисе Әлфия Набиевнаның чыгышын тоңлап киәрбез.

                         ХОКУК ТӘРТИБЕН САКЛАУ

           Авыл җирлеге җитәкчелеге эшенең тагын бер юнәлеше-үз территорияңдә хокук тәртибе үтәлешен тәэмин итү, яшьләрне хокукый яктан тәрбияләү, закон бозуларны профилактикалау.  Безнен авыл жирлегендә полициянең участок уполномоченные  булып ел дәвамында Воробьев Александр Владимирович   эшләде. Участок уполномоченные  белән авыл жирлеге  җитәкчелеге тыгыз бәйләнештә торып һәм килеп туган проблемаларны бергә хәл итеп эшләгәндә генә тынычлык һәм тәртипне саклап була. Авыл җирлеге территориясендә эчүчелек кимесә дә, яраксыз спирт сатучылар   барлыгын барыбыз да беләбез. Барысын да тотып бетереп кенә булмый. Кеше гомере, хатыннарның  һәм балаларның күз яше барәбәренә керә торган ул акчалар кемгә нинди куаныч бирә икән. Бу турыда уйланырга җирлек бар. Хокук сагында эшләүче Шафиеев Альберт   бүген сезнең каршыда чыгыш ясаячак. 

ЯНГЫН КУРКЫНЫЧСЫЗЛЫГЫ КАГЫЙДӘЛӘРЕНЕҢ ҮТӘЛЕШЕНЕҢ ТОРЫШЫ

         Янгыннар, ни кызганыч, күзәтелеп тора һәм алар тормышыбызга зур зыян сала, фаҗигаләргә китерә. 2015 елда авыл җирлегендә  янгын очраклары берничә булды һәм кеше гомерләрен алып китте. Янгын чыгу очракларында авыл кешеләре бердәм булып, активлык күрсәттеләр. Ике очракта да янгынның сәбәбе исерек килеш тәмәке тарту аркасында килеп чыгуы билгеле булды.

       Янгын сүндерү хезмәтендә эшләүче хезмәткәрләр белән берлектә күп кенә йортларда йөреп, тикшерү үткәрелде. Көнкүреш электр приборларын куллану кагыйдәләрен бозу, сафтан чыккан электр үткәргечтән файдалану очраклары бар. Төзек түгел мич, иске, чыбыгы күренеп торган электр уткәргеч, мич янына өелеп куелган утыннар үзләре үк янгын чыгуга сәбәпче. Үзләренә үзләре куркыныч тудырган кешеләрне уттан саклап калып буламы? Зинһар, бу мәсьәләдә сак булып, үзебезгә дә, тирә-күршеләргә дә куркыныч тудырмасак иде. Бигрәк тә үзләре генә яшәп ятучы, эчүчелек белән шөгыльләнүче ир-атларны карап торуны шул тирәдә яшәүчеләрдән дә сорар идем. Бу урында иминиятләштерү турында сүз алып бару мөһим дип саныйм. Тирә-як авылларда янгын чыкканнан соң, йорт-җирнең бик аз суммага яки бөтенләй иминиятләштермәгәнлеге турында ишетәбез, ләкин эш узган була. Бу безнең җирлеккә дә кагыла, бу эшкә бармак аша караучылар бездә дә җитәрлек. Мин сездән елга бер тапкыр үзегезнең булган милкегезне мөмкин булганча зуррак суммага иминиятләштереп куюыгызны һәм уттан кулланганда бик тә сак булуыгызны сорыйм.

ПРЕДПРИЯТИЕ ҺӘМ УЧРЕЖДЕНИЕ ҖИТӘКЧЕЛӘРЕ БЕЛӘН ҮЗАРА ЭШЧӘНЛЕК  ИГАНӘЧЕЛЕК
Бюджет хезмәткәрләре  көче белән  шактый гына   яфраказык хәзерләп тапшырдык. Агрофирма  җитәкчесе Юрий Георгиевич Осипов һәр бәйрәмне уздырганда  иганәчелек ярдәме күрсәтте, кирәк чакта техника белән булышты. Хәзерге көндәдә агрофирма тракторы урамнарыбызны кардан арындырып тора, авыз ачтыру мәҗлесен  уздырырга ярдәменнән ташламый. Яңа ел уздыру өчен матди ярдәм күрсәтте.  Төрле эшләр башкарганда ярдәме бик зур, гомүмән соңгы елларда аның авыл җирлегендә башкарган күркәм эшләре санап бетергесез.  

Игелекле гамәлләрнең иртә-киче булмаган кебек, зуры һәм вагы да юк.    
 Игелекле эшләре белән авыл җирлеге үсешенә, төзекләндерүенә үз өлешләрен кертүче авылдашларыбызга Аллаһ тәгалә меңе белән кайтарсын.

                                             ДИНИ ТӘРБИЯ
   Олы Кайбыч һәм Иске Чәчкаб авылларында мәчетләребез эшләп килә Аллага шекер.   Авыл халкының дини белем алырга теләге зур, өлкән яшьтәгеләр белән бергә яшьләр һәм балалар да дин гыйлемен алырга омтыла. Укулар мәчетләребездә уза. Биредә белем алу өчен бөтен мөмкинлекләр тудырылган. Балаларны кече яшьтән иманлы итеп тәрбияли алсак, хатын-кызларны,  ирләрне күбрәк дин юлына бастыра алсак, киләчәктә гомерләрен мәгънәсез шөгыль белән заяга уздыручылар булмас дип ышанасы килә.     
    Олы Кайбыч авыл җирлегендә яшәүчеләр Бөек Җиңүнең 70 еллыгы уңаеннан үткәрелгән чараларда, митингта актив катнашты. Барлык авылларда да Халыкара Өлкәннәр көне үткәрелде, Ураза, Корбан бәйрәмнәрендә Олы Кайбыч Һәм Иске Чәчкаб авылларында ифтар мәҗелесләре узды. Агрофирма  җитәкчеләрнә Юрий Георгиевич Осиповка һәм Рифкат Нуруллович Басыровка һәр бәйрәмне уздырганда  иганәчелек ярдәме күрсәткән өчен зур рәхмәтләребезне белдерәбез.

                      АВЫЛ  ҖИРЛЕГЕНЕҢ ЭШЧӘНЛЕГЕ

Олы Кайбыч авыл җирлеге  үзенең эшендә Уставка һәм “Россия Федерациясендә җирле үзидарәне оештыруның гомуми принциплары турында” дигән 131 Федераль Законга таянып эшли. 

 Авыл җирлеге 10 округка бүленгән, һәр округта 5 елга яңа          депутатлар сайланды. 

   Отчет чорында 5 гражданнар  җыены һәм 14 авыл җирлеге Советы утырышлары узды. Депутатлар составыннан торган 4 комиссия оешып эшли.  Гражданнарны кабул итү көне булып сишәмбе, жомга   көннәре санала. Һәр гариза теркәлә, телдән мөрәҗәгатьләр язылып бара. Һәрберсен уңай якка хәл итәргә тырышабыз. 2015 нче елда барлыгы 140 граждан кабул итүдә  булган,  1149 справкалар бирелгән, 86 хужалык һәм йорт кенәгәләреннән күчермә, 47 характеристика бирелгән. Авыл җирлеге Советы кабул иткән һәр карар, булган яңалыклар авыл җирлеге Советының махсус сайтына куелып бара. 

            13 нче сентябрьдә Татарстанда берьюлы ике җаваплы сайлаулар узды: халык  Татарстан Республикасы Президентын һәм муниципаль берәмлекләрнең вәкаләтле органнарына депутатлар сайлады. Ул безнең авыл җирлегендә зур оешканлык белән белән үтте. Сайлауда халык актив катнашты, 1209 сайлаучының 1204 -е сайлауда катнашты 99,6 % ы сайлауда катнашты һәм аларның  99,6 % ы Татарстан Республикасы Президенты постына “Бердәм Россия“ партиясе тарафыннан күрсәтелгән кандидат - Рөстәм Нургалиевич Миннехановны яклап тавыш бирде. Сайлау нәтиҗәләре халкымның Татарстан Президенты Рөстәм Миннехановка булган ышанычын, хөрмәтен күрсәтте. Бу сайлауларда  “Бердәм Россия “ партиясе күрсәткән кандидатларның җиңүе Татарстанда, районыбызда, авыл җирлекләрендә барган матур үзгәрешләрнең нәтиҗәсе. Әлбәттә, безнең җирлектә программа буенча башкарылган эшләр -безгә Президент бүләге ул. Яңа сайланган депутатлар алдагы 5 елда тавыш биргән кешеләрнең ышанычын акларга, туган авылыбыз мәнфәгатьләре өчен тырышып эшләргә тиеш.

    Сайлау кампаниясе вакытында эшләгән сайлау комиссиясе членнарына, һәр йортка кереп, аңлату эше алып барган агитаторларга, спонсорлык ярдәме күрсәткән агрофирма җитекчелегенә, һәм зур оешканлык, матур  сайлау нәтиҗәләре күрсәткән, бердәмлек өчен тавыш биргән халкыма зур рәхмәтемне белдерәм.

            Район күләмендә 17 авыл җирлеге арасында уза торган рейтингта безнең авыл җирлеге  еллык   нәтиҗәләр буенча  уртада барабыз. Рейтингта  эшчәнлеккә бәя 15 төр буенча, аерым алганда, бюджет, аның үзебездән җыелган керем өлеше, торак төзелеше, туу һәм үлем, кече һәм урта эшмәкәрлеккә ярдәм программаларының тормышка ашырылуы, шәхси хуҗалыклардагы терлекләр саны, мәдәни тормыш, спорт ярышларының уздырылуына, ягъни социаль-икътисади үсешкә карап куела.   Рейтингтагы алдынгы урын ул-муниципаль берәмлекнең һәм авыл җирлегендәге яшәүче халыкның уртак хезмәт нәтиҗәсе.
           Авылларның социаль йөзен үзгәртүгә, халыкның тормышын җиңеләйтүгә юнәлдерелгән төрле программалар Президентыбыз кулы белән тормышка ашырылса да, нинди төзелешнең кайсы авылда мөһимлеген район башлыгы хәл итә. Хөрмәтле Альберт Илгизәрович! Районда авыллар саны бихисап. Шулай да  безнең авыл җирлегенә булган игътибарыгыз өчен, 2015 елда планга кертелгән эшләрне башкарып чыгуда ярдәмегез өчен  Сезгә барлык халык исеменнән рәхмәт сүзләрен җиткерергә рөхсәт итегез.

2016 елда безнең алда үзара салым акчасына һәм бу акчага кушылып республикадан биреләчәк субсидия акчасына планлаштырылган эшләрне тулысынча башкару бурычы тора.

     Хөрмәтле депутатлар һәм авыл халкы!

Әлеге отчет докладында гына авыл җирлегенең

барлык эшчәнлеген дә киң яктырту мөмкин түгел.

Аны депутатлар һәм биредә катнашучылар үз

чыгышлары белән тулыландырыр, эшчәнлегебезне

тагын да яхшырту өчен фикер – тәкъдимнәрен

җиткерерләр дип уйлыйм.

Игътибарыгыз өчен рәхмәт!    

